
Za wusćěłanje oktober 06 
Wu Budychojc doma  
Budychowe pjaku kulkowe mlince  
Pśedstajenje 
Anka​ ​ Ja som Anka. Słuchajśo! Klatš- klatš- klatš. 

​A to jo mój bratš... 
Jonas ​ ​ ... ten luby Jonas.  Klatš- klatš 
Anka​ ​ A to jo mója mama... Słuchajśo! 
Mama​  ​ Halow, halow.  
Anka​ ​ A to jo mój nan...  
Nan1​ ​ Ten se z mašinami wuznajo 
Anka​ ​ A to jo mój stary nan...  
St.nan  ​ Hm. Jo, jo, to ja som. Hm. 
 
_________________________________________________________________________________________________________________________________ 

 TEMA SE 
ZAWJEŹO 

 

St.nan Stary nan stuka  
Anka  Stary nan! Stary nan! Co ga maš tam w měchu? 
Mama  Jo, z cym ga se tak tak włocyš? 
St.nan  Ja som w gumnyšku był ta tam som hyšći pór wjelgin rědnych 

kulkow namakał. 
Mama  A cogodla nosyš mě te kulki do kuchnje? 
St.nan  Glědaj raz kak rědnje wjelike wóni su! A ja som se myslił, až 

take rědne wjelike kulki su rowno pšawe za kulkowe mlince. 
Mama Rozmilona Lubše luźe! Tak wjele źěła! 
St.nan Woła Jonas, pójź raz do kuchnje! 
Anka Wjasoła Co jo?  Dejm něco pomagaś? 
Jonas njewólnje Co ga něnt zasej jo? Ja njamam žeden cas. 
St.nan  Słuchajtej! How mam take rědne wjelike kulki. Co měniśo, 

comy kulkowe mlince pjac? 
Anka Juskajucy Ow fajn, kulkowe mlince! 
Jonas  No jo, kulkowe mlince su dobre. Te ja rad jěm. 
 Muzika  
Anka  How jo wjeliki gjarnc. 
Jonas  A how mam nože. Ja budu pomagaś kulki běliś. 
Anka  Ja cu teke kulki běliś. 
Jonas Pówucujucy Ty sy hyšći pśemała! Ty buźoš se zbrašyś. Do palca se rěznjoś. 
St.nan  To se mě spódoba: kuždy ma swój nadawk. Jonas a ja, mej 

bělimej kulki, Anka pódawa nama kulki. A mama buźo kulki 
rejbowaś. 

 Muzika  
 Rejbowanje 

kulkow jo słyšaś. 
Pón šćercy zelezo. 

 

Mama  Awa! Njejsom ga se zbrašyła. How glědajśo, mój palc kšawi! 
Anka  Aw-waja! Ja pójdu pó pflaster. 
Nan Źurja klapnu Co ga jo how? 

Jonas  My pjacomy źinsa  kulkowe mlince. A mama jo se pśi 
rejbowanju zbrašyła. Jej kšawi palc. 

Nan  No derje, až ja tak jěsno domoj pśiźom. My ga mamy mašinku. 
Jonas  Jo tu mašinku, z kótarejuž móžomy teke kulki rejbowaś. 
Anka  Jonas co z mašinku rejowaś. Jonas co z kulkami rejowaś. 
Nan  Anka pśestań! Musyš ga pśecej Jonasa drjažniś? 
St.nan  Ně, wej njemusytej se pśecej waźiś. 
Mama  Gaž ja njetrjebam kulki rejbowaś, pón budu mě teke mlince 

słoźeś. 
St.nan  Jo kulkowe z lanowim wólejom, njam, njam z lanowym 

wólejom. 
 NADAWK  
Anka  Tak, mama, co trjebamy wšykno za kulkowe mlince? 
Mama  Słuchaj, ja śi to rozkłaźom. Pitśku muki, jajo... 
Anka  ... jo, a kulki a wólej a ..a... 

 
sol, pitśku pjepjwŕ, marmelada, butra 

